
సీ. ఫణిరాజు తనశిరోమణు లర్థి కిచ్చునో

                    యనుచు విష్ణునుక్రింద నణఁగియుండె

    కైలాసుధర మెక్కడ నిచ్చునో యని

                    యుగ్రుఁ డక్కడఁ గావ లుండఁబూనె

    తనయందు మణుల నేతఱి నిచ్చునో యని

                    వనధి సంతతమును వణఁకుచుండె

    సురధరాధరము నెవ్వరి కిచ్చునో యని

                    తరణి యగ్గిరిచుట్టుఁ దిరుగుచుండె

గీ. ఔర! నీదానవిఖ్యాతి యఖిలదిశల

    మించి వర్తించె నీకీర్తి నెంచఁ దరమె

    గాఢదారిద్ర్యయామినీకాంతిచంద్ర

    భాగ్యదేవేంద్ర! రాయన భాస్కరేంద్ర!

సీ. నీపంక్తి నొకనాఁడు నెఱిభుజించిన విప్రుఁ

                    డమృతాన్నమైనను నరుచిసేయు

    నీసభాస్థలి నొక్కనిముసమున్నజనుండు

                    తల్పశేషునినైనఁ దప్పుపట్టు

    నీరూప మొకనాఁడు తేఱిచూచినభామ

                    కందర్పునైన డాకాలఁ దన్ను

    నీచేతిదానమ్ము నెమ్మినమ్మినయర్థి

                    యెమ్మెధనాధిపుఁ బొమ్మబెట్టు

గీ. నీవె నినుఁ బోలుదువుగాక నిన్ను నెన్ని

    యున్నమంత్రుల నెన్నుట పిన్నతనమె

    బాలికాప్రాణనూతనపంచబాణ!

    భాస్కరేంద్రుని రాయనభాస్కరేంద్ర!

సీ. అక్షరాభ్యాసంబు శిక్షచేసెడునాఁడె

                    యోవ్రాసి నా వ్రాయకుండినావు

		 ఈ పేజీలో చివరి మార్పు 24 జనవరి 2021న 07:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

